
   Чечек пулнă вăхăтĕнче

Эп те çын пекех.

Йĕнĕ, кулнă... Çутă тĕнче

Хитре мар текех.

Пулса юлтăм çав хыт-хура

Саншăн, мĕн тăвас?..

Чечек мар эп... Çавна кура

Эс тем пек хавас?



Чечек чунлă тек пулаймăн

Ватăлсан, ăнлан.

Ахăлтатса та кулаймăн

Сăлтавсăр ялан.

Çуркунне çырма та тулать

Шывĕ нумайран.

Хыт-хура та кирлĕ пулать,

Шырăн эс... кайран.



Чечек пулнă вăхăтĕнче

Эп те... Çук, текех

Çутă мар халь маншăн тĕнче,

Теттĕм, ман пекех.

Хыт-хура эп... Чечек мар,

Пулин, пултăрах!

Çав-çавах эп курмăп шар,

Турă, ан пăрах!

  